
TAIEX Radionica o nadzoru u telekomunikacijskom sektoru od strane policijskih i obavještajnih tijela 

U saradnji sa TAIEX programom Evropske komisije, Agencija za zaštitu ličnih podataka u Bosni i Hercegovini organizovala je Radionicu o nadzoru u telekomunikacijskom sektoru od strane policijskih i obavještajnih tijela, koja se održala 23. i 24. aprila u hotelu Bristol u Sarajevu. 
Radionicu je vodio tim stručnjaka iz tijela za zaštitu podataka i policijskih tijela iz Češke, Italije, Njemačke i Španije. Cilj Radionice je da se kroz iskustva stručnjaka iz evropskih zemalja analiziraju evropski standardi i prakse u vezi kontrole zakonitosti prisluškivanja i dobijanja zadržanih poziva, koje vrše policijska i obavještajna tijela preko telekomunikacijskih operatera. 

Pored Agencije za zaštitu ličnih podataka u BiH, učesnici Radionice bili su predstavnici Agencije za istrage i zaštitu (SIPA), Ministarstva sigurnosti BiH, Ministarstva unutrašnjih poslova Federacije BiH i Republike Srpske, Policije Brčko distrikta BiH, Granične policije BiH, Direkcije za koordinaciju policijskih tijela BiH, Ministarstava unutrašnjih poslova sedam kantona Federacije BiH, kao i predstavnik Zajedničkog upravnog odbora za zakonito presretanje telekomunikacija. 

Stručnjaci iz evropskih zemalja, kao i domaćin Agencija za zaštitu ličnih podataka u BiH, održali su niz predavanja u vezi sa evropskim standardima i praksom kontrole zakonitosti prisluškivanja u policijskom, obavještajnom i sigurnosnom sektoru, u vezi sa pravnim okvirom i trenutnom situacijom vezanim za zaštitu podataka u odnosu na provedbu nacionalnih zakona i obavještajne aktivnosti, pravima nosilaca podataka sa fokusom na pravo da budu obaviješteni, kao i na pravo na prigovor, o primjeni Direktive 95/46 Evropskog parlamenta, te u vezi nacionalnih i SIS baza podataka i postupaka za prikupljanje ličnih podataka.
